
	N 01/11-4/469-2022

	«Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի 13-րդ կետում «որոշման 4-րդ կետով հաստատված հավելված N 2-ի վերնագրում» բառերից հետո անհրաժեշտ է ավելացնել «որոշման 6-րդ կետի 3-րդ ենթակետում» բառերը՝ հաշվի առնելով, որ նախագծի ընդունման անհրաժեշտությունը պայմանավորված է ՀՀ կառավարության որոշումների ամբողջ տեքստում Հանձնաժողովի անվանումը գործող անվանմանը համապատասխանեցնելու հանգամանքով:
	Ընդունվել է
Նախագծում կատարվել են համապատասխան փոփոխություններ։

	2․Արդարադատության նախարարություն 
(Պետական փորձագիտական եզրակացություն)
	

	1. 
	

	1. «Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի.
1) 1-ին կետում «հավելվածի ամբողջ տեքստում» բառերն անհրաժեշտ է փոխարինել «հավելվածի 2.1-րդ և 2.2-րդ կետերում» բառերով՝ նկատի ունենալով, որ ՀՀ կառավարության 2002 թվականի հոկտեմբերի 3-ի թիվ 1584-Ն որոշման հավելվածում «Հայաստանի Հանրապետության տնտեսական մրցակցության պաշտպանության պետական հանձնաժողով» բառերը նշված  են վերոնշյալ երկու կետերում: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 33-րդ հոդվածի պահանջներից:
	Ընդունվել է
Նախագծում կատարվել են համապատասխան փոփոխություններ։

	2) 2-րդ կետում «ցանկում» բառն անհրաժեշտ է փոխարինել «ցանկի 10-րդ պարբերությունում» բառերով՝ նկատի ունենալով, որ փոփոխությունը նախատեսվում է ՀՀ կառավարության 2004 թվականի ապրիլի 29-ի թիվ 1008-Ն որոշման 1-ին հավելվածի ցանկի 10-րդ պարբերությունում: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 33-րդ հոդվածի պահանջներից:

Միաժամանակ հարկ է նշել որ ՀՀ կառավարության 2004 թվականի ապրիլի 29-ի թիվ 1008-Ն որոշման նախաբանում բացակայում է հիշյալ իրավական ակտի ընդունման իրավական հիմքը: Այդ առումով անհրաժեշտ է նկատի ունենալ, որ 2004 թվականին որոշումն ընդունվել է առանց իրավական հիմքի, քանի որ 2005 թվականի նոյեմբերի 27-ին ընդունված Սահմանադրությամբ՝  լիազորող նորմի պահանջ նախատեսված չի եղել, մինչդեռ, 2015 թվականի դեկտեմբերի 6-ին ընդունված Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
Այդ առումով կարծում ենք, որ վերոնշյալ ակտի նախաբանում անհրաժեշտ է նշել ակտի ընդունման լիազորող նորմը: Հիշյալ դիտողությունը վերաբերում է նաև նախագծի համանման այլ կարգավորումներին, մասնավորապես՝ 3-րդ, 5-րդ, 8-րդ կետերին:
	Ընդունվել է
Նախագծում կատարվել են համապատասխան փոփոխություններ։




Չի ընդունվել
Նախագծով փոփոխության կատարումը Մրցակցության պաշտպանության հանձնաժողովի անվանման համապատասխանեցումն է գործող «Տնտեսական մրցակցության պաշտպանության մասին» օրենքի կարգավորումներին։ Այդ պատճառով, նշված առաջարկի հասցեատերը Հանձնաժողովը չէ։

	3) 3-րդ կետի համաձայն ՀՀ կառավարության 2005 թվականի փետրվարի 17-ի թիվ 194-Ն որոշման 2-րդ հավելվածի 30-րդ կետում նախատեսվում է փոփոխել նաև ՀՀ տնտեսական մրցակցության պաշտպանության պետական հանձնաժողովին տրամադրված  ծառայողական ավտոմեքենաների սահմանաքանակը: Մինչդեռ, հարկ է նշել, որ նախագծի հիմնավորման մեջ խոսք չի գնում հիշյալ փոփոխության անհրաժեշտության վերաբերյալ: 
Այս առումով գտնում ենք, որ նախագծով առաջարկվող կարգավորումը լրացուցիչ հիմնավորման կարիք ունի: 
	Չի ընդունվել
Առաջարկվող փոփոխությունը հանվել է։

	4) 6-րդ կետում «ամբողջ տեքստում» բառերն անհրաժեշտ է փոխարինել «1-ին, 4-րդ կետերում» բառերով՝ նկատի ունենալով, որ ՀՀ կառավարության 2012 թվականի մարտի 22-ի թիվ 337-Ն որոշման հավելվածում «Հայաստանի Հանրապետության տնտեսական մրցակցության պաշտպանության պետական հանձնաժողով» բառերը նշված  են վերոնշյալ կետերում:
	Ընդունվել է
Նախագծում կատարվել են համապատասխան փոփոխություններ։

	5) 7-րդ կետում «1691 որոշման» բառերն անհրաժեշտ է փոխարինել «1691-Ն որոշման» բառերով, իսկ «4-րդ ենթակետի» բառերը փոխարինել «5-րդ ենթակետի» բառերով՝ նկատի ունենալով, որ ՀՀ կառավարության 2012 թվականի դեկտեմբերի 27-ի թիվ 1691-Ն որոշման 1-ին հավելվածի 2-րդ կետի 4-րդ ենթակետը «ժէ» պարբերություն չունի, այլ ունի 5-րդ ենթակետը:
	Ընդունվել է
Նախագծում կատարվել են համապատասխան փոփոխություններ։

	6) 8-րդ կետում «ամբողջ տեքստում» բառերն անհրաժեշտ է փոխարինել «4-րդ և 14-րդ կետերում» բառերով՝ նկատի ունենալով, որ ՀՀ կառավարության 2013 թվականի հունիսի 13-ի թիվ 636-Ն որոշման հավելվածում «Հայաստանի Հանրապետության տնտեսական մրցակցության պաշտպանության պետական հանձնաժողով» բառերը նշված  են վերոնշյալ կետերում: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 33-րդ հոդվածի պահանջներից:
	Ընդունվել է
Նախագծում կատարվել են համապատասխան փոփոխություններ։

	7) 11-րդ կետում «ամբողջ տեքստում» բառերն անհրաժեշտ է փոխարինել «1-ին կետում» բառերով՝ նկատի ունենալով, որ ՀՀ կառավարության 2020 թվականի սեպտեմբերի 3-ի թիվ 1481-Ն որոշման հավելվածում «Հայաստանի Հանրապետության տնտեսական մրցակցության պաշտպանության պետական հանձնաժողովին» բառերը նշված  են վերոնշյալ կետում:

	Ընդունվել է
Նախագծում կատարվել են համապատասխան փոփոխություններ։

